
ТАҚРИЗ
ба авторефераты диссертатсияи номзадии Ҳамидова Манзура 
Маҳмудовна дар мавзуи «Таърихи инқилоби фикрй дар Бухоро»-и 
Садриддин Айнй -  ҳамчун сарчашмаи таърихй» барои дарёфти дараҷаи 
илмии номзади илмҳои таърих аз рӯйи ихтисоси 07.00.09 -
Таърихнигорй, маъхазшиносй ва методҳои таҳқиқоти таърихй (илмҳои 
таърих)

Дар таърихи миллату давлат шахсиятҳое арзи ҳастй кардаанд, ки 
онҳоро метавон чун намояндаи як давраи таърихй эътироф намуд. Поягузори 
адабиёти навини тоҷик, олими шаҳир, фарзанди фарҳехтаи миллат, 
Қаҳрамони Тоҷикистон Садриддин Саидмуродзодаи Айнӣ аз зумраи чунин 
шахсиятҳои эътирофшуда дар таъриху фарҳанги халқи тоҷик мебошад.

Устод С. Айнӣ дар як давраи мураккаби таърих баҳри худогоҳии 
миллй, бедории халқи тоҷик, ҳифзу нигахдории забони миллй, 
густариши фарҳангу тамаддун, инкишофи минбаъдаи давлатдории 
тоҷикон ба мубориза бархоста, барои заминагузории давлатдории 
миллим тоҷикон дар замони барпо намудани Ҳокимияти шӯравй, 
хидматҳои арзанда намудааст.

Садриддин Айнӣ ҳамчун таърихнигор муаллифи чандин асарҳои 
илмй оид ба таърихи Осиёи Марказӣ дар охири асри XIX ва ибтидои 
асри XX мебошад, ки дар онҳо ҳодисаҳои таърихй воқеъбинона таҷассум 
ёфта, ҳамчун асарҳои арзишманд ба захираи илмӣ дохил гардидаанд.

Яке аз чунин осори арзишманди ин маорифпарвари миллат 
«Таърихи инқилоби фикрй дар Бухоро» мебошад, ки дар он устод 
андешаҳои хешро оид ба нақшу мақоми тоҷикон дар ҳаёти сиёсӣ, 
иҷтимой ва фарҳангии Осиёи Марказй мавриди омӯзиш қарор дода, дар 
асари мазкур бораи таърих, забон, адабу фарҳанги безаволи мардуми 
тоҷик маълумоти арзишманд додааст.

Бо назардошти ин, таҳқиқи масъалаҳои инқилоби андеша ва заминаҳои 
пайдоиши он дар асари Садриддин Айнй - «Таърихи инқилоби фикрй дар 
Бухоро» дар шароити давлатдории навинамон аҳамияти бузурги илмй дорад.

Муаллиф дар авторефераты диссертатсияи хеш қайд менамояд, маҳз 
ҷадидон ақибмондагии маънавӣ, иқтисодй ва сиёсии аморатро ба хубй 
дарк намуда, инқилоби фикрии мардуми онро эҳсос кардаанд, ки дар 
асари «Таърихи инқилоби фикрй дар Бухоро»-и Садриддин Айнй 
воқеъбинона инъикоси худро ёфтааст.

Тавре аз автореферат бармеояд, диссертатсияи Ҳамидова Манзура 
Маҳмудовна аз сарсухан, чор боб, даҳ зербоб, хулоса ва руйхати сарчашмаҳо 
ва адабиёти истифодашуда иборат аст. Диссертатсия дар ҳаҷми 177 саҳифаи 
матни компютерй таълиф шуда, сохтори он ба мақсад ва вазифаҳои 
муайяншуда мувофиқ аст.

Дар муқаддима муҳиммияти мавзуъ асоснок карда шуда, сатҳи омӯзиши 
он, мақсад, вазифаҳо, объект ва заминаҳои методологй, меъёрй, навгонии

илмй, арзиши амалии диссертатсия, ҳамзамон саҳми шахсии довталаб, 
сохтор ва ҳаҷми рисола муайян гардидаанд.

Боби якум «Заминаҳои таълифи асари «Таърихи инқилоби фикрй дар 
Бухоро» - и С.Айнй” ном дошта, фарогири ду фасл мебошад. Дар он таърихи 
таҳия ва чопи асар дар замони муосир таҳлил карда туда, вазъи сиёсй ва 
иқтисодию иҷтимоии Аморати Бухоро дар охири асри XIX ва аввали асри XX 
дар асоси осори С.Айнй мавриди баррасӣ қарор дода шудааст.

Дар боби дуюми диссертатсия масъалаҳои «Инъикоси ташаккули 
ҳаракати ҷадидй дар «Таърихи инқилоби фикрй дар Бухоро»- и С.Айнй» 
инъикос гардида, дар зербобҳои он заминаҳои зуҳури ҳаракати ҷадидия ва 
ҳадафи он дар шароити Аморати Бухоро, таъсиси мактабҳои усули ҷадид ва 
ҷамъияти «Тарбияи атфол», ҳамчунин рӯзномаи «Бухорои шариф» мавриди 
омӯзиш қарор гирифтааст.

Муаллиф дар зербоби сеюми боби дуюми диссертатсия «Айнй ва 
рӯзномаи «Бухорои шариф» дуруст қайд менамояд, ки пайдоиш ва 
ташаккули аввалин рӯзномаи тоҷикии Осиёи Марказй «Бухорои Шариф» ва 
нақшу мақоми он дар таърихи фарҳанги халқи тоҷик дар замони муосир низ 
таваҷҷуҳи аҳли илмро ба худ ҷалб мекунад. Воқеан ҳам имрӯз дар шароити 
давлатдории навинамон рӯзи матбуоти тоҷик аз таърихи пайдоиши рӯзномаи 
«Бухорои шариф» (11 марти соли 1912) ибтидо мегирад.

Дар боби сеюми диссертатсия «Инъикоси ҳаракати ислоҳотхоҳонаи 
ҷавонбухориён дар «Таърихи инқилоби фикрй дар Бухоро»-и С.Айнй» масъалаи 
таъсири сарнагуншавии хукумати подшоҳии Русия нисбати Аморати Бухоро, 
масъалаҳои эълони лоиҳаи ислоҳот аз ҷониби амир, намоиши ҷавонбухориён 
ва пароканда намудани он мавриди тахдил қарор дода шудааст.

Боби чоруми диссертатсия «Масъалаи зиддияти байни давлати 
Шӯравию ҳукумати Бухоро ва сарнагун намудани тартиботи амирй дар осори 
С.Айнй» унвон дошта, дар зербобҳои он масъалаҳои сиёсии ду давлати 
ҳамҷавор аз нигохи аллома С.Айнй мавриди таҳқиқ қарор дода шудааст.

Дар хулосаи рисолаи номзадй фикрҳои ҷамбастй нисбати мавзуъ 
оварда шуда, пешниҳодҳои муаллиф ба асосноккунии маводи 
назариявию таҷрибавӣ асос ёфтааст. Ҳамзамон, дар таҳлилу баррасии 
мавзуи мазкур аз сарчашма ва адабиёти гуногуни муҳаққиқони ватанию 
хориҷӣ истифода гардидааст.

Сохтори рисолаи номзадй комил ва илмй буда, дар ҳар саҳифаи кор 
дониши мукаммали таърихнигорй доштани муҳаққиқ эҳсос мегардад. 
Ҳамзамон, аз шиносой бо автореферата рисолаи номзадии диссертант 
бармеояд, ки муҳаққиқ дар тӯли заҳмати чандсолааш маводи фаровони 
илмиро оид ба ташаккули афкори озодандешии ахди илму адаби 
Аморати Бухоро ҷамъоварй намуда, онҳоро ба риштаи таҳқиқ 
кашидааст.

Дар автореферата диссертатсия дар баробари комёбиҳо баъзе 
камбудиву нуқсонҳои ҷузъй низ ба назар мерасанд, аз чумла:

1. Хуб мешуд, ки муаллифи диссертатсия ҳангоми таҳлили масъалаҳои 
инқилоби фикрии ин марҳила, ҳамчунин масъалаҳои муҳити маънавии 
тоҷикии Аморати Бухоро ва бавижа шаҳри Бухороро низ инъикос 
мекард.

2. Ҳамчунин дар автореферата рисола, бавижа дар номгӯйи мақолаҳои 
муаллиф (саҳ. 33-34 ва 66-67) баъзе хатоҳои имлоӣ ва техникӣ ба 
мушоҳида мерасанд, ки ислоҳи онҳо ба мақсад мувофиқ аст.

Новобаста ба камбудиҳои ҷузъӣ рисолаи номзадии Ҳамидова М.М. 
дар мавзӯи «Таърихи инқилоби фикрй дар Бухоро»-и Садриддин Айнӣ -  
ҳамчун сарчашмаи таърихй» кори анҷомёфта буда, ба талаботҳои КОА-и 
назди Президента Ҷумҳурии Тоҷикистон оид ба рисолаҳои номзадӣ 
барои дарёфти унвони илмии номзади илми таърих ҷавобгӯ мебошад.

Диссертант Ҳамидова Манзура Махмудовна барои дарёфти дараҷаи 
илмии номзади илмҳои таърих аз рӯйи ихтисоси 07.00.09 -  Таърих- 
нигорӣ, маъхазшиносй ва методҳои таҳқиқоти таърихй (илмҳои таърих) 
сазовор мебошад.

Муовини ректор оид ба илм ва 
инноватсияи Академияи идоракунии 
давлатии назди Президенти Ҷ умҳурии^> л  л
Тоҷикистон, н.и.т., дотсент К.Н.Карамалишоев

Сарходими илмии Пажуҳишгоҳи равандҳои 
сиёсй, дипломатия ва масоили ҷаҳонишавии
Академияи идоракунии давлатии назди 
Президенти ҶТ, н.и.ф., дотсент

Имзои К.Карамалишоев ва Б. Ализодаро 
тасдиқ мекунам: Сардори Раёсати кадрҳ' 
коргузорӣ ва корҳои махсуси Академи 
идоракунии давлатии назди Президен 
Ҷумҳурии Тоҷикистон 

